Yfirlit yfir breytingar á núgildandi reglugerð um alþjónustu
1. gr.

Gildissvið
Engar breytingar hafa verið gerðar á 1. gr. frá núgildandi reglugerð.

2. gr.

Skilgreiningar
Fleiri hugtök eru nú skilgreind í reglugerðinni. Skilgreiningar eru allar í samræmi við núgildandi fjarskiptalög. Eitt hugtak hefur verið fellt út frá fyrri reglugerð, hugtakið stofnkerfi heimtauga.

Þá er einnig skilgreining á hugtakinu ósanngjörn byrði. En með lögum nr. 78/2005 var 1. mgr. 21. gr. fjarskiptalaga breytt á þann veg, að ef alþjónustuskyldur eru ósanngjörn byrði á fjarskiptafyrirtæki getur það sótt um framlag úr jöfnunarsjóði. Skilgreiningin er fengin úr skýrslu frá IRG End-Users WG.

3. gr.

Tilgangur alþjónustu

Lagðar eru til lítilsháttar breytingar á greininni. Í fyrsta lagi er felld út tilvísun í reglur sem Póst- og fjarskiptastofnun setur varðandi gæði þjónustu. Slíkar reglur hafa verið settar og byggja á 5. mgr. 19. gr. fjarskiptalaga. Í öðru lagi er uppröðun þeirra efnisatriða sem innifalin eru í alþjónustu breytt og í þriðja lagi er nú vísað til þess að alþjónusta er ekki án undantekninga, sbr. ákvæði fjarskiptalaga þar um.

4. gr.

Tegundir alþjónustu
Heiti greinar breytt og greinin að öðru leyti færð til samræmis við 3. mgr. 19. gr. laga um  fjarskipti.

Efnisatriði lokamálsgreinar núgildandi reglugerðar færð í 4. mgr. 6. gr. reglugerðarinnar.

5. gr.

Alþjónustuframboð
Lýsing á útnefningarferlinu þegar alþjónustuskyldur eru lagðar á fjarskiptafyrirtæki. Aukið og bætt frá núgildandi ákvæðum reglugerðar.

6. gr.

Tenging við almennt fjarskiptanet
Heiti greinar breytt frá núgildandi reglugerð, en fyrra heiti var of almennt og var í raun ekki í samræmi við efni greinarinnar.

Í 1. mgr. er fjallað um aðgang að almenna fjarskiptanetinu um nettengipunkt, aðgang að almennri fjarskiptaþjónustu, og aðgang að gagnaflutningsþjónustu með 128 kb/s flutningsgetu.

Í 2. mgr. er fjallað um þau skilyrði sem umsækjandi þarf að uppfylla til að fá tengingu við netið.

Í 3. mgr. er heimilt fyrir alþjónustuveitanda að takmarka fjölda lína.

Í 4. mgr. er fjallað um hvaða þjónustu skal vera mögulegt að fá í gegnum viðkomandi tengingu.

Í 5. mgr. er heimilt fyrir Póst- og fjarskiptastofnun við útnefningu alþjónustuveitanda að ákveða almenn viðmið um hámarkskostnað sem alþjónustuveitandi getur tekið mið af við afgreiðslu umsókna.

Í 6. mgr. er kveðið á um rétt umsækjanda til að bera synjun alþjónustuveitanda á veitingu þjónustu undir Póst- og fjarskiptastofnun.

7. gr.

Upplýsingaþjónusta um símanúmer og útgáfa símaskrár

Í núgildandi reglugerð er ekkert ákvæði sem fjallar um upplýsingaþjónustu um símanúmer og útgáfu símaskrár.

8. gr.

Aðgangur að almenningssímum
Í 1. mgr. heimild til handa Póst- og fjarskiptastofnun, sbr. ákvæði fjarskiptalaga, um að hægt sé að leggja þær skyldur á fjarskiptafyrirtæki að starfrækja almenningssíma.

Í 2. mgr. málsmeðferðarreglur, ásamt því að kveðið er á um að skipulag almenningssíma skuli endurskoða annað hvert ár með hliðsjón af notkun hvers síma.

9. gr.

Þjónusta við öryrkja eða notendur með sérstakar þarfir

Nýmæli.

10. gr.

Gjaldskrá fyrir alþjónustu
Fellt niður ákvæði núgildandi reglugerðar að gjaldskrá fyrir alþjónustu skuli taka mið af raunkostnaði, enda engin lagaheimild fyrir þeim áskilnaði. Ákvæðið að öðru leyti í samræmi við 2. mgr. 20. gr. fjarskiptalaga og þær skýringar sem fram komu í greinargerð með ákvæðinu. Auk þess er kveðið á um að Póst- og fjarskiptastofnun skuli birta upplýsingar um verðþróun alþjónustu hér á landi og í helstu viðmiðunarríkjum.

11. gr.

Framlög til alþjónustu
Í 1. mgr. er fjallað um rétt alþjónustuveitanda til að sækja um fjárframlög ef það tap sem er á þjónustunni er ósanngjörn byrði á fyrirtækinu.

Í 2. mgr. er kveðið á um fyrir hvaða tíma þarf að vera búið að sækja um fjárframlög.

Í 3. mgr. er kveðið á um hvaða upplýsingar skulu fylgja umsókn um fjárframlag úr jöfnunarsjóði.

· greinargóð lýsing á þeirri starfsemi sem sótt er um framlag fyrir.

· nákvæmar upplýsingar um hvert rekstrartapið af starfseminni er og hvernig það sundurliðast.

· greinargerð um á hvern hátt rekstrartapið er ósanngjörn byrði á fjarskiptafyrirtækinu.

· upplýsingar um hvernig bókhaldslegum aðskilnaði er háttað hjá fyrirtækinu, sbr. 6. mgr. 21. gr. fjarskiptalaga.

Í 5. mgr. er fjallað um meðferð umsóknar hjá Póst- og fjarskiptastofnun. Stofnuninni ber í upphafi að meta hvort viðkomandi þjónusta sé óhjákvæmileg og verði ekki aflögð né tryggð með öðrum hagkvæmari hætti. Þá er einnig gert ráð fyrir að lagt sé mat á það hvort alþjónustuskyldan og þar með tap alþjónustuveitandans sé ósanngjörn byrði á umsækjanda.
 Gert er ráð fyrir að Póst- og fjarskiptastofnun taki sjálfstæða ákvörðun þar sem einungis verður tekist á um ofangreind atriði.

Ef niðurstaðan hér að ofan verður á þá leið að tap alþjónustuveitanda sé ósanngjörn byrði á fyrirtækinu. Hefst annað stig í meðferð umsóknarinnar þar sem reikna þarf nettókostnað umsækjanda að teknu tilliti til markaðsávinnings fyrirtækisins. Í reglugerðinni er nefnt í dæmaskyni nokkrir af þeim þáttum sem taka á tillit til s.s. æviferilsáhrif, alnánd, ímynd og vörumerki.

Í 6. mgr. er kveðið á um að ákvörðun Póst- og fjarskiptastofnunar um fjárframlög skuli gilda í eitt ár í senn og kveðið á um gagnkvæman rétt aðila til endurskoðunar á framlaginu á gildistíma þess hafi forsendur breyst verulega.

12. gr.

Bókhaldslegur aðskilnaður
Smávægilegar orðalagsbreytingar en efnisinnihald það sama og í núgildandi reglugerð.

13. gr.

Sérgreining kostnaðar og tekna vegna alþjónustu
Leiðbeiningar fyrir alþjónustuveitanda um hvernig á að greina kostnað og tekjur sem til falla vegna alþjónustu, sbr. 4. mgr. 11. gr. þar sem fjallað er um þær upplýsingar sem skulu fylgja með umsókn um fjárframlög.

Lagt er til að f- liður verði felldur út sem og síðustu tvær málsgreinarnar í núgildandi reglugerð.

14. gr.

Skýrsla Póst- og fjarskiptastofnunar
Þarfnast ekki skýringar.

15. gr.

Viðurlög
Þarfnast ekki skýringar.

16. gr.

Heimildarákvæði
Þarfnast ekki skýringar.
Annað
Lagt til að núgildandi 10. gr., sbr. reglugerð nr. 813/2000, sem fjallar um jöfnunargjald verði felld niður þar sem efni greinarinnar er allt í núgildandi lögum um fjarskipti.

Þá er einnig lagt til að núgildandi 11. gr. verði felld niður, en þau atriði sem verið er að fjalla um þar koma m.a. fram í 3. mgr. 22. gr. núgildandi laga.

� Þess má geta að á Spáni, hefur eftirlitsaðilinn úrskurðað að tap Telefonica upp á 2% af heildarveltu fyrirtækisins sé ekki ósanngjörn byrði á fyrirtækinu. Í Bretlandi hefur einnig verið reiknað út tap alþjónustuveitanda af alþjónustu, og þar hefur verið talið eðlilegt að alþjónustuhafi beri sjálfur tapið.





